
Izjava OHR-a na konferenciji
za  medije  međunarodnih
organizacija
Međunarodne organizacije pozivaju na brži napredak po pitanju
zakona  o  visokom  obrazovanju,  javnim  nabavkama  i  pravima
invalida i boraca

Članovi  Odbora  šefova  vodećih  međunarodnih  organizacija  i
Vijeća Evrope apeliraju na državne i entitetske vlasti da
ubrzaju  ključne  ekonomske  i  socijalne  reforme  da  bi  se
omogućili bolji životni standardi za sve bh. građane, kao i
nastavak obnove i razvojau zemlji.

Odbor šefova vodećih međunarodnih organizacija posebno apelira
na  Parlament  BiH  da  usvoji  Zakon  o  visokom  obrazovanju.
Usvajanje obog zakona je potrebno da bi se poboljšao kvalitet
obrazovnog sistema BiH kroz efikasnije korištenje finansijskih
sredstava  prikupljenih  od  poreskih  obaveznika  i  studenata,
razvijanje  zajedničke  procedure  za  ocjenu  kvaliteta  i
propisivanje  zajedničkih  standarda  na  državnom  nivou  i
finansiranje na entitetskom nivou.

Osim  ovoga  oba  entiteta  bi  trebala  što  je  prije  moguće
usvojiti nove zakone o javnim nabavkama, koji su neophodni da
bi  se  razvio  profesionalan  i  transparentan  sistem  javnih
nabavki  bez  korupcije.  Ovo  je  ključni  uslov  za  nastavak
procesa  pridruživanja  Evropskoj  uniji  kao  i  za  reforme  u
upravljanju u oblasti ekonomije koje podržava Svjetska banka.

Odbor šefova vodećih međunarodnih organizacija također apelira
na  entitetske  vlasti  da  do  kraja  ovog  mjeseca  usvoje
odgovarajuće zakonske propise o demobilisanim borcima i ratnim
vojnim invalidima u okviru reformi u socijalnom sektoru. Ovi
novi  zakonski  propisi  će  omogućiti  bolje,  efikasnije  i

transparentnije  korištenje  javnih  sredstava  u  kojem  će
socijalna davanja biti usmjerena ka onim korisnicima kojima je
to najpotrebnije.

Međunarodne  organizacije  okupljene  u  Odboru  šefova  vodećih
međunarodnih organizacija su naglasile da navedene reforme,
kao i ostale, ne samo da su važne jer omogućuju nastavak
procesa pridruživanja Evropskoj uniji i pristup novoj pomoći
Svjetske banke u vrijednosti od 93 miliona US dolara, već i
zato što samo putem reformi kao što su ove bolji životni
standardi, nova radna mjesta i odgovarajuće socijalne usluge
mogu biti obezbjeđene svim građanima Bosne i Hercegovine.

 

PDHR Donald Hays o investicijama i izravnom izboru općinskih
načelnika

Viši  zamjenik  visokog  predstavnika  Donald  Hays  jučer  je
govorio na međunarodnoj investicijskoj konferenciji u Londonu.
U  svom  govoru  ambasador  Hays  je  istaknuo  da  kao  rezultat
reformi implementiranih u posljednjih otprilike godinu dana da
se investicijska klima u BiH promjenila od izuzetno “hladne
investicijske  klime”  u  “topliju  investicijsku  klimu”.
Ambasador Hays je pozvao međunarodne investitore da ponovo
obrate pažnju na BiH. Citiram “Ne apeliram na vaše osjećaje
humanitarne  solidarnosti  ili  osjećaje  dobre  volje.  Ovo  je
ekonomija koja se ubrzano uspravlja.  Ovo je država koja je u
srcu slobodne trgovinske zone u nastajanju, koja je na pragu
Europske unije, država koja je obnovila infrastrukturu, ima
moderan bankarski i fiskalni sustav te sektor malih i srednjih
poduzeća  koje  se  razvijaju  ubrzanim  tempom”,  rekao  je
ambasador Hays. Kopije govora možete preuzeti nakon presice.

Zbog  kašnjenja  leta  iz  Londona  ambasador  Hays  nije  u
mogućnosti da učestvuje na konferenciji koja se ovo jutro
održava u Sarajevu u organizaciji Friedrich Ebert Fondacije.
Govor koji je imao pripremljen za tu konferenciju, a tiče se



izravnog izbora općinskih načelnika i mogućnosti koje pruža
taj process biti će pročitan u njegovo ime. Također kopije tog
govora možete dobiti nakon presice.

Na  kraju  ambasador  Hays  sutra  učestvuje  na  konferenciji
općinskih načelnika srednje-bosanskog kantona u Vitezu. Tom
prilikom među ostalim stvarima on će naglasiti kako uvođenje
izravnog izbora načelnika u Federaciji BiH pruža mogućnost da
političke stranke uvedu neka nova lica na političku scenu.
Sljedeći  općinski  izbori  su  izuzetna  prilika  da  političke
stranke predstave novu generaciju političara. BiH politička
scena treba infuziju mladosti, energije i novih ideja. Stranke
mogu iskoristiti ovu priliku i dati prijeko potrebnu infuziju
BH političkoj sceni.

Obavijest  za  medije  o  putu  Prvog  zamjenika  visokog
predstavnika  Haysa  u  Vitez  usljediće  tokom  dana

HVALA !!!


